
 
 
 
 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑦ 

 

ᑎᕆᒐᓂᐊᒃᑲᓐᓂᕐᒥᒃ ᐱᖦᖤᙱᓴᕐᓂᕋᖅᑕᐅᔪᖃᖅᐳᖅ ᐃᖃᓗᖕᓂ 

ᑎᓯᐱᕆ 2, 2021 

ᐃᖃᓗᐃᑦ, ᓄᓇᕗᑦ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒃᑲᐃᔪᒪᕗᑦ ᐃᖃᓗᖕᒥᐅᓂᒃ ᑎᕆᒐᓂᐊᒃᑲᓐᓂᕐᒥᒃ 

ᖃᐅᔨᔭᐅᔪᖃᕐᓂᖓᓂ ᐱᖦᖤᙱᓴᖅᑐᒥᒃ. ᑖᓐᓇ ᑎᕆᒐᓂᐊᖅ ᐊᒃᑐᖅᓯᔪᕕᓂᖅ ᐃᒻᒪᖄ ᒪᕐᕉᖕᓂᒃ 

ᕿᒻᒦᖕᓂᒃ ᐃᖃᓗᖕᓂ. ᕿᒻᒦᑦ ᑮᔭᐅᔪᕕᓃᒃ ᐅᖓᓯᒋᔭᖓᓐᓄᐊᖅᑕᐅᑲᐅᑎᒋᓚᐅᖅᑐᑦ 

ᖃᐅᔨᓴᖅᑕᐅᖏᓐᓇᓕᖅᐳᓪᓗ ᐊᐃᑦᑐᕐᓗᒃᑕᐅᖕᒪᖔᑕ ᐱᖦᖤᙱᓴᕐᓇᒧᑦ.  

ᖃᔅᓯᑲᓪᓚᖕᓂᒃ ᑎᕆᒐᓂᐊᓂᒃ ᑕᑯᔭᐅᔪᖃᑲᑕᖕᒪᑦ ᓄᓇᓕᐸᐅᔭᒥ ᐱᖦᖤᙱᓴᖅᑐᑦ 

ᐅᓄᕐᓂᖅᓴᐅᑐᐃᓐᓇᕆᐊᖃᓕᖅᖢᑎᒃ. ᐱᖦᖤᙱᓴᖅᑐᖃᑐᐃᓐᓇᕆᐊᖃᕐᓂᖓᓄᑦ, ᐃᖃᓗᖕᒥᐅᓕᒫᑦ 

ᐅᔾᔨᖅᓱᖁᔭᐅᕗᑦ ᑎᕆᒐᓂᐊᓂᒃ ᐊᒻᒪ ᕿᒻᒥᕆᙱᑕᒥᓂᒃ ᖃᕐᓕᓗᐊᖅᑕᐃᓕᓗᑎᒃ. 

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓂᐊᕐᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 

ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ 

ᑮᔭᐅᓐᓂᕈᓂ, ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒃᑕᐅᔪᑦ  ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ.  

ᑎᒍᐊᕆᔭᐅᔪᑦ ᐃᐱᖅᓯᒪᐃᓐᓇᐅᔭᖅᑐᑦ ᓯᓚᒥ ᖃᐅᔨᓴᖅᑕᐅᖃᑦᑕᕆᐊᖃᖅᐳᑦ ᐃᓕᖅᑯᓯᖓ 

ᐊᓯᔾᔨᖅᓯᒪᖕᒪᖔᑦ ᐊᒻᒪ ᐱᖦᖤᙱᓴᖅᑰᔨᖕᒪᖔᑦ. 

ᐱᖦᖤᙱᓴᖅᑐᑦ ᐃᒪᐃᑦᑐᓐᓇᖅᐳᑦ ᐃᓕᖅᑯᓯᖅᓱᕈᓐᓃᕐᓗᑎᒃ, ᐱᓱᒡᒐᕐᓗᑎᒃ, ᖃᓂᒃᑯᑦ ᖃᐳᐊᒡᓗᑎᒃ, 

ᐊᓂᖅᓵᖅᑐᒡᒐᕐᓗᑎᒃ ᐅᕝᕙᓘᓐᓃᑦ ᓂᐱᒋᙱᑕᒥᓂᒃ ᓂᓪᓕᐊᓗᑎᒃ.  ᐆᒪᔪᒥᒃ ᑕᐃᒪᐃᑦᑐᒥᒃ 

ᑕᑯᒍᕕᑦ ᓱᖁᑎᒋᔭᕆᐊᖃᙱᑉᐳᖅ ᐅᖃᐅᓯᕆᓗᒍᓗ ᐊᕕᒃᑐᖅᓯᒪᔪᓂ ᐊᕙᑎᓕᕆᔨᒃᑯᑦ 

ᑎᑎᕋᕐᕕᖓᓄᑦ ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ.   

ᑕᑯᒍᕕᑦ ᑎᕆᒐᓂᐊᒥᒃ ᐊᒪᖅᑯᒥᒡᓘᓐᓃᑦ ᓄᓇᓕᖕᓂᑦ, ᕿᒻᒦᓪᓘᓐᓃᑦ ᐊᐳᖅᑕᐅᓯᒪᒃᐸᑦ ᑎᕆᒐᓂᐊᒧᑦ 

ᐊᒪᖅᑯᒧᓪᓘᓐᓃᑦ, ᐊᕕᒃᑐᖅᓯᒪᔪᓂᑦ ᐊᕙᑎᓕᕆᔨᒃᑯᑦ ᑎᑎᕋᕐᕕᖓᓄᑦ ᐅᖃᓗᒡᓗᑎᑦ ᐅᕗᖓ  

867-975-1163 ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ ᐅᕗᖓ 867-975-7780. 

ᑐᓴᐅᒪᑎᑦᓯᔨᒃᑯᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑕᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca  

